
Þetta litríka svæði er að finna í Noctis Labyrinthus, hátt á Þarsis bungunni á efri svæðum Valles Marineris gljúfrakerfisins.  Sjónum var beint 
að ljósleitu hnúðunum á brúnum berggrunnsins, en á myndinni sést líka víxlverkun tveggja ólíkra gerða af vindbornu seti. Í kringum 
berggrunnshnúðana er kerfi ljósrauðra hryggja með flókna samtengda formgerð. Þessir ljósu hryggir líkjast „þverlægum fokhryggjum“ (e. 
transverse aeolian ridges eða TARs) sem eru algengir á miðbaugssvæðum Mars. 

